
Økonomirapportering pr 1.tertial 2018 
 
 
14.06.2018 Kommunestyret: 
Handsaming i møtet: 
Lena Tveit (Bl) hadde ein merknad til ei setning på sida 8 i møteinnkallinga, om krevjande pasientar 
som krev auka bemanning, som ho meiner kan vera stigmatiserande.   

Rådmann Charlotte Hageberg, sektorleiar RIta Ludvigsen og økonomisjef Nina Erdal svara på 
spørsmål frå kommunestyret.  

Formannskapet si tilråding vart samrøystes vedteke.  

 

 
KS- 018/2018 Vedtak: 
Det vert gjort fylgjande budsjettjusteringar:  
 



 
 

 

 
31.05.2018 Formannskapet: 
Handsaming i møtet: 
Rådmannen sitt framlegg til vedtak vart samrøystes vedteke.  

 
FORM- 022/2018 Vedtak: 
Det vert gjort fylgjande budsjettjusteringar:  
 



 
 
Rådmannen sitt framlegg til vedtak: 
Det vert gjort fylgjande budsjettjusteringar:  
 



 
 
Kva saka gjeld: 
Det vert rapportert til Kommunestyret på den økonomiske situasjonen pr. april 2018. Det vert brukt 
tal og informasjon pr. 31.mars der me ikkje har oppdatert informasjon. Rapporten kjem i tillegg til 
finansrapporteringa for 1.tertial 2018. Det vert sett på hovudinntektsområde som skatt- og 
rammeinntekter, konsesjonskraft og eigedomsskatt. Kommunen bruker KS sitt rapporteringsverktøy 
«bedre styring» til budsjettkontroll og fråvær pr. eining. Einingsleiarane rapporterer til sektorleiar og 
rådmann kvar månad. Dersom det er avvik må einingsleiar sette i gang tiltak der det er nødvendig.    
 
Skatt og rammeinntekter: 
 I statsbudsjettet for 2018 er skatteveksten på årsbasis anslått til 1,3 % for kommunane. Pr mars var 
veksten på 3,8 %. I Samnanger har me pr april fått inn mindre i skatt enn på same tid i år. Pr mars ligg 
me på 92,3 % av landsgjennomsnittet. Pr april har kommunen fått inn 1,6 mill kroner mindre enn det 
som er budsjettert. Dersom dette ikkje endrar seg i løpet av året vil me få ein større inntektssvikt her. 
Noko av inntektssvikten vert kompensert gjennom inntektsutjamning og inkludert den ligg me på 
95,8 %. Naturressursskatten vert utbetalt i februar og april og for desse to månadane ligg Samnanger 
over landsgjennomsnittet. Resultatet for april vil vera klart ca 20. mai. Pr mars viser prognosen at 
kommunen vil få noko meir i inntektsutjamning enn budsjettert, ca 600 000. 
 
Når det gjeld rammetilskotet vil kommunen få kr 26 000 meir enn budsjettert.  
 
Oppsummert skatt- og rammetilskot: 
Inntekt frå skatt ser ut til å bli lågare enn budsjettert og pr april er inntekta kr 1,6 mill under budsjett. 
Inntektsutjaminga ligg over budsjett med ca 600 000 og rammetilskot vil bli kr 26 000 meir enn 
budsjettert. Erfaring har vist at skatt er eit vanskeleg område å estimere og låg skatteinngang tidleg 
på året kan endre seg til skatteinngang som budsjettert. Det vil likevel vere rett å budsjettjustere i 
samsvar med det me veit pr no.  
 
Konsesjonskraft 



Det er budsjettert med inntekt på kr 3,1 mill. Dette vart gjort med bakgrunn i prisane som var 
estimert i oktober 2017. Inntektsprognosen som me no har mottatt frå BKK pr april er på                     
ca kr 3,9 mill. Dvs prognosen viser auka inntekt på kr 800 000. 
Kommunen sel konsesjonskrafta på 22,3 GWh  på spotmarknaden. 40 % av krafta vert selt i perioden 
januar –april, 30 % i perioden mai - september og 30 % i perioden oktober – desember. Det er fleire 
element som er med på å påverka prisen, mellom anna hydrologis balanse (fyllingsgrad, snøsmelting 
mm), temperatur og ver påverkar prisen, pris på andre energi kjelder som olje og kull, mm. 
 
Eigedomsskatt 
Det er budsjettert med inntekt frå eigedomsskatt på kr 12,75 mill., i 2017 var intekta på  
kr 13,8 mill. Verk og bruk og næring betaler 7 promille, og hus og hytter betaler 2,4 promille av takst. 
Statnett har bedt om nye takstar for 2018 basert på høgsterettsdommen sommaren 2017 (Statnett II 
dommen). Dette vil og gjelde andre linjer og trafostasjonar og går på at det skal nyttast lineær 
avskriving ved berekning av verdi. Me har fått inn framlegg til nye takstar for BKK as sine anlegg og 
dei nye takstane vil gje redusert inntekt i 2018 på ca kr 465 000.  
  
Den nye eigedomsskattelova som er vedtatt skal gjelde frå 2019 krev at det som då vert tidlegare 
verk og bruk skal takserast på nytt. Inntektsgapet mellom verk og bruk takstar og næringstakstar skal 
trappast ned over 7 år og det er og sagt at kommunane skal få kompensert for dette tapet. Det er og 
lagt inn tilskot i statsbudsjettet til meirarbeidet med nye takseringar, men det er for tidleg å sei om 
kompensasjonen vert nok til å dekke auka utgift i 2018 og inntektstap frå 2019. 
 
Tilskot frå IMDI ((integrerings- og mangfoldsdirektoratet) 
Satsane er blitt oppjustert for 2018 og kommunen får inn kr 102 200 meir enn budsjettert. Totalt sett 
får kommunen tilskot for 4  personar som er busett i 2017, 16 personar som er busett i 2016 og 2 
personar som er busett i 2014.  
 
Næringsbygg på Bjørkheim 
Næringsbygget på Bjørkheim (tidl. Laga og Dekorina) skal rivast og tomta klargjerast. Estimert 
kostnad er på ca 200 000. Me foreslår å bruka næringsfondet til å finansiera dette. 
 
 
Sektorane 
Sektor oppvekst: 
 

 
 
Totalt sett ingen større avvik å melde om. Barnehageeininga har utfordringar med sjukefråver og 
auka vikarutgifter. Inntektene ligg litt lågt, men kan justere seg inn til hausten. Den nye 
pedgagornorma trer i kraft frå hausten og det er tilsett fleire pedagoger. Det som skaper usikkerheit 
er den nye bemanningsnorma som endå ikkje er vedtatt. Det er og uklart om det vil følgje 
finansiering med og om den evt vil dekke alle meirkostnader. Dette vert først avklart i haust. 
Barneskulen er i gang med arbeidet med å omorganisere SFO. Det er framleis knytt noko usikkerheit 
til den nye pedagognorma på skule og korleis dette vil slå ut økonomisk i Samnanger. Det som verkar 
å vere klart er at det ikkje vil kome ytterlegare tilskotsmidlar til kommunen knytt til skule.  
Ungdomsskulen meldar ikkje om avvik.  
 
Sektor helse og omsorg: 
 



 
 
Tenester for funksjonshemma: Det har vore utfordrande å rekruttere nok støttekontaktar. Totalt 
sett er det ein innsparing på lønn og refusjon på ca 150 000 pr april. 
 
Sjukeheimen har hatt fleire utfordringar så langt i år. Det vart vedtatt sal av ca 2 sjukeheimsplassar i 
2018 med ei inntekt på 2,4 mill kroner. Hausten 2017 selde sjukeheimen i ein periode 5 plassar til Os 
kommune. Så langt i år har me inngått avtale med sal av 1 plass til Fusa kommune i perioden medio 
februar til 31.05.18 og sal av 2 plassar til Os kommune 6 veker i sommar. Tapte inntekter for sal til 
andre kommunar pr august vil vere på ca 1 mill kroner. Det har og i periodar vore få ledige plassar på 
sjukeheimen. Dette har og gitt auka inntekter.  Pr august er meirinntektene berekna til kr 600 000, 
netto tapte inntekter på kr 300 000. Pr april har kommunen eit netto inntektstap på 
sjukeheimsplassar på kr 200 000. 
 
Sjukepleiarsituasjonen på Samnangerheimen har vore utfordrande og det er blitt brukt ein del ekstra 
på vikar og overtid. Sjukeheimen har og hatt krevjande pasientar som til tider har krevd auka 
bemanning. Det har og vore fokus på å tilrettelegge for tilsette for å unngå sjukemeldingar. Dette 
kostar, men kommunen får dekka noko av utgifta. Totalt sett kostar dette mindre enn vikarbruk ville 
gjort. Eit resultat er og at sjukefråveret er gått ned. Vakante stillingar har fram til no dekka 
meirkostnad på lønsbudsjettet. 
 
Pr april er det eit meirforbruk på ca kr 400 000. Noko forventar me at sjukeheimen vil klare å dekke 
inn på eige budsjett. Det store usikkerhetsmomentet på sjukeheimen er sal av plassar. Me vil ha meir 
kunnskap om dette etter sommaren. Inntektstapet fram til no er det liten mogelegheit for å dekke 
inn. 
 
Heimetenestene har hatt innsparing på lønn og refusjon som skuldast vakante stillingar. Det har vore 
utfordrande å få inn nok fagfolk og eininga har leigd inn frå vikarbyrå. Totalt sett ein innsparing på ca 
kr 350 000. 
 
Nav og flyktningekontoret har hatt auka utgifter til sosialhjelp, men innsparing på løn og refusjon. 
Totalt sett er budsjettet under kontroll. 
 
Helsetunet har fått tilsett psykolog i 2018. Løn til førstehjelpsbil viser meirforbruk på ca 50 000 pr 
mai (vakt vert betalt ut 2 gongar pr år). Det er ei innsparing på løn på legekontoret som pr mai er på 
ca 150 000. Netto innsparing helsetunet kr 100 000. 
 
Sektor samfunn, utvikling og kultur. 
 

 
 
Det er kjøpt inn hjartestartar som er plassert ut på alle offentlege bygg. Desse er ført som beredskap 
og det var ikkje lagt inn i budsjettet. Kostnad kr 46 000. 
 
Teknisk forvaltning. Inntektene på forvaltning ligg litt under budsjettmålet, men fleire av inntektene 



er noko sesongavhengig (som for eks oppmåling og byggesak) og dette kan endre seg i løpet av 
sommaren. 
 
Teknisk drift. Ny einingsleiar starta 1.april. Den største utfordringa for denne eininga har vore 
brøytesesongen som no er avslutta.  
Det er betalt ut ca 400 000 i overtid inkl sosiale kostnader, innleige av brøytemannskap har kosta kr 
220 000 og vegsalt har kosta kr 140 000. Totalt kr 760 000 i direkte utgifter knytt til brøyting. 
Budsjettet er på ca kr 200 000 som og skal dekke utgifter i november og desember.  
Eininga vil så langt som mogeleg forsøke å dekke meirforbruket innafor eige budsjett, men ein 
konsekvens vil vera at det ikkje vert asfaltere som planlagt. Eininga vil ha betre oversikt over 
konsekvensar av innsparingstiltak etter sommaren og vil evt. kome tilbake til dette dersom det viser 
seg at det ikkje er mogeleg å dekka ekstraordinære brøyteutgifter innafor eige budsjett.  
 
Kultur. Innsparing på vakante stillingar i starten av året vil gå til å dekke meirutgifter til oppstart og 
prosjektkostnad. Totalt sett er budsjettet under kontroll.   
 
Rådmannskontor og admininstrasjon. 
 

 
 
 
Det er innsparing på løn og refusjon knytt til vakant stilling og pga sjukemeldingar på løn og 
økonomikontoret. Økonomikontoret har og hatt ekstra utgifter knytt til eigedomsskatt. Netto 
innsparing er på på kr 300 000. 
Det er vedtatt at det skal sparast inn kr 250 000 knytt til prosjekt sjukefråver og kr 750 000 knytt til 
utfordringar på barneskulen. Det vil derfor vere naturleg å overføre netto innsparing i organisasjonen 
til dette området. Netto innsparing er pr april på kr 367 200. 
Det er sett i gang fleire prosjekt i organisasjonen og kommunen har fått tilskot til felles 
leiaropplæring og til eit prosjekt knytt til arbeidsmiljø som skal gå over to år.  
Kommunen får prognoser kvart tertial på barnevern og blir underretta fortløpande dersom det er 
grunn for det. Prognosen pr april viser ei innsparing på ca kr 250 000. 
 

Investering 
 
Oversikta under viser investeringsprosjekt i 2018. Teknisk drift er ansvarleg for dei fleste prosjekta. 
Det har vore skifte av einingsleiar og planlegging og framdriftsplan for desse prosjekta er så vidt 
starta opp. 
 
Tabell:  



 
 
I tillegg til prosjekta i vedtatt budsjett er det og trong for nokre budsjettjusteringar knytt til andre 
hendingar.  
I Rolvsvåg industriområde er det selt ein tomt for kr 379 000 som vert forslått å sette av til ubinde 
investeringsfond. Det er og investert i Rolvsvåg vassanlegg for kr 102 300 som vert forslått finansiert 
med ubunde investeringsfond.  
 
Arbeidet med veg i Rolvsvåg industriområde har gått som planlagt. Det vert sluttbefaring/ 
overtakelsesforretning i mai. Det har vore nokre mindre justeringar (ca kr 32 000). Budsjettjustering 
vert lagt fram i 2. tertialrapport når sluttfaktura er mottatt.  
 
På Bjørkheim vart det kjøpt ein liten tomt i samband med utfylling av stein og planering. Sum  
kr 11 250 vert foreslått finansiert med ubunde investeringsfond.   
 
Eigedomen som sjukeheimen mottok som arv i 2017 er no selt. Salsum er kr 3 270 000. Kommunen 
har hatt utgifter i samband med salet og med utrydding og tømming av hus på tilsaman ca kr 
270 000. Netto gevinst kr 3 000 000 vert sett av på nytt investeringsfond sjukeheim.  
 
Oppsummering økonomirapportering pr april:  
Jfr Kommuneloven § 47 skal Kommunestyret foreta dei endringar som er nødvendige for å ha eit 
budsjett i balanse. Det er svikt i skatteinngang og i eigedomsskatt, i tillegg har ikkje kommunen fått 
selt sjukeheimsplassar som planlagt. På plussida er det meirinntekter på inntektsutjamning, 
konsesjonskraft og tilskot frå IMDI. I tillegg er det mindreforbruk på barnevern, heimetenester, 
helsetun og økonomikontor.  Totalt sett går det i balanse ved å foreta budsjettjusteringar mellom 
områda. Det er og området som me er usikre på og som me vil vente til neste rapportering før me 
evt. ber om tilleggsløyving/ budsjettjustering. Dette gjeld mellom anna teknisk drift (brøyting) og sal 
av sjukeheimsplassar ut året. Det er og knytt noko usikkerheit til korleis den nye pedagognorma på 
skule vil påverke budsjettet og korleis pedagog-og bemanningsnorm på barnehage vil påverke 
budsjettet her.  
 
Fylgjande budsjettjusteringar vert foreslått:  
 



 
 
 
 


